
Ontmoet ons
medewerkers...

OUIS OLIVIER (besturende direkteur
van Vaalharts Katoen) is self 'n pro-
dusent wat tans op 350 ha-besproei-
ing in die Vaalharts-gebied met

3 ~ pekanneute, gars, lusern en katoen
A , boer. Hy het ook 'n veevertakking en

produseer Bonsmara-speenkalwers.

Werksbevrediging Ié vir hom in die opwinding en dinamiese aard van
die katoenbedryf. “Die kontak met produsente oor die hele sentrale
streek heen en die groot waarde in die wisselwerking tussen my en
produsente is nooit vervelig nie. Tans is die poging om saam met die
produsente na 'n alternatief te soek, die grootste lekker,” vertel hy.

Hy is getroud met Marinda en hulle het twee seuns, Luther en GP,
wat saam met Louis boer. Sy stokperdjies sluit gholf, duine ry in
Namibié en jag in. “Lekker kuier in die veld saam met vriende en fami-
lie is ook hoog bo aan die lys,” sé hy.

Lees gerus sy artikel Katoen: Moontlikheid as wisselbougewas op
bladsy 52.

ronddamme is 'n bron van water vir rekreasie,

besproeiing en veesuiping. Die lewensver-
wagting van die damme is egter dikwels beperk,
omdat die materiaal kwesbaar is vir verwering
deur die elemente en vertrapping deur diere. Dit
is noodsaaklik dat aandag gegee word aan die
instandhouding van dié damme. Op bladsy 18
verduidelik SCHALK JACOBSZ (SW Jacobsz
Ingenieurs Konsultante) waarna om op te let.

laasveiligheid is 'n uitdaging wat alle produ-

sente in die gesig staar. Die werklikheid van
plaasaanvalle is skrikwekkend en 'n mens word
geskok deur elke voorval - ongeag hoeveel maal
jy daarmee gekonfronteer word. KARINA MULLER
(SA Graan/Grain medewerker) het met kenners op
die gebied van plaasveiligheid gesels en het 'n lys
van wenke uit die gesprekke saamgestel, wat op
bladsy 36 gepubliseer is.

roébone is 'n koelweerpeulgewas wat as

wisselbougewas suksesvol saam met mie-
lies verbou kan word. Volgens CHRIS KLEINGELD
(Droébone Produsente-Organisasie) is beplan-
ning egter van uiterste belang by die produksie
van droébone in 'n wisselboustelsel, aangesien
droébone en ander graangewasse se chemiese
onkruiddoderbestuursprogramme dikwels bots.
Meer op bladsy 55.

heat contributed 79% to the total winter

cereal crop production in South Africa during
the 2017/2018 production season. The Southern
African Grain Laboratory (SAGL) received and
analysed 304 samples to provide as best possible
a proportional representation of the production of
wheat in all the different production regions. On
page 96 JOLANDA NORTJE (SAGL) takes a look at
local and imported wheat quality.

VOORPUNT

ESTIE DE VILLIERS, redakteur

y ervaring met besproeiing (weliswaar tuinbe-
sproeiing) was nog net rampspoedig! My pa en sy
werkers het in my kleintyd sommer self besproei-
ing in die plaastuin aangelé - ek was seker so Sub A
(deesdae se Graad 1).

Ek onthou hoe opgewonde ek was nadat ek van die skool af gekom en
gesien het dat die hele tuin vol slote gegrawe is. Met my rooi skoolrok
het ek al in die slote geloop en op een plek waar die sloot onderdeur
die muur gegaan het, het ek ewe rats bo-oor geklim — net om aan die
ander kant hulpeloos in die lug te hang! My skoolrok het aan die muur
vasgehaak en daar hang ek toe soos 'n stuk wasgoed in die wind! Piet,
een van ons jarelange werkers, het dadelik nader gehardloop en my
afgetel. Ek dink ek het so rooi soos my skoolrok gebloos!

Die ander keer was ek ook bloedrooi, maar van woede. Ons het 'n
“deskundige” duisende rande betaal om besproeiing in ons tuin te
installeer — net om agter te kom hy weet net so min daarvan soos ons-
self! Op een plek waar die pype 'n 90°-draai maak, het hy sommer die
pyp gebuig — geen elmboogpasstuk gebruik nie! Ons moes iemand an-
ders 'n klomp geld betaal om sy knoeiwerk te kom regmaak!

In dié uitgawe fokus ons juis op besproeiing, maar ek is seker ons
lesers se ervaring hiervan is heelwat positiewer as my eie.

Lees gerus wat Schalk Jacobsz (bladsy 18) sé oor die instandhouding
van gronddamme. Die lewensverwagting van di¢ damme is dikwels
beperk, omdat die materiaal kwesbaar vir verwering deur die elemente
en vertrapping deur diere is. Volgens hom is die instandhouding, soos
met soveel ander strukture op die plaas, dus noodsaaklik.

'n Span deskundiges van Van's Lab verduidelik op bladsy 26 waarom
die bewaring van ons grond- en waterhulpbronne so belangrik is en
beskryf die rol wat presisielandboutegnologie in die volhoubare ge-
bruik van die natuurlike hulpbronne speel. Volgens hulle 1€ die uitda-
ging tans daarin om elke vierkante meter met plekspesifieke grond- en
waterbestuur te bewaar. Dit word ultra-presisie genoem.

Ons het ook by Martiens Prinsloo van Hoopstad gaan inloer. Hy pas
die spreekwoordelike “’n boer maak 'n plan” prakties op sy plaas toe.
Tydens vanjaar se NAMPO Oesdag Boerepatentekompetisie het hy
'n spilpuntwiel met 'n lang lewe en 'n besproeiingspyp met 'n langer
leeftyd ingeskryf. Meer oor dié vindingryke planne op bladsy 29.

Laat weet ons gerus watter slim planne of nuwe tegnologie jy op jou
besproeiingsgronde toepas. Lekker besproei tot aanstaande maand!

(E‘S e

« STANDPUNT
" POINT OF VIEW

JANNIE DE VILLIERS, HUB/CEO

Landhouplan: wat kom eerste?

ie afgelope tyd in die landboupolitiecke omgewing
was glad nie aangenaam nie. Die intensiteit was hoog
en so ook die frekwensie van sake wat aandag vereis
het. Ons leiers is dun en oor groot oppervlaktes gesaai.
Party dae wonder ek of ons genoeg mense het om al die
gate toe te stop.

Dit voel soos in my kinderdae toe ons saam met my oupa water
gelei het en een van ons damwalle begin breek het: Soos jy die
een kant keer, loop dit by die ander kant uit en — om alles te kroon
- kom een van die honde en trap die hele spul plat — so met 'n lek
deur jou gesig.

Deur alles heen, is ons besig om opnuut te fokus en te dink aan ele-
mente vir 'n nuwe landbouplan. Een saak waaroor daar opnuut besin
moet word, is: Wat kom eerste? Daar is soveel van ons wat transfor-
masie sien as die eerste ding wat moet gebeur, dan is daar dié wat
werkskepping voorop wil stel. Tég wil dit vir my lyk asof ekonomiese
groei die beginpunt van alles moet wees.

Transformasie ten alle koste sal die ekonomie benadeel en kan in
'n Zimbabwe-scenario eindig: 'n Getransformeerde niks-ekonomie.
Die kunsmatige skep van werksgeleenthede (veral in die staats-
diens), wurg die ekonomie dood en is nie volhoubaar nie. Wanneer
die ekonomie gesond is, groei dit outomaties. Dit is net soos 'n
tiener. Jy hoef nie vir enige gesonde tiener toestemming te gee om
te groei nie, hulle doen dit oornag - heeltemal vanself.

Wanneer ons ekonomie groei, sal dit soveel makliker wees om vol-
houbare transformasie te doen. Net s6 sal die mark dan vanself
volhoubare werksgeleenthede skep. Maar nog voor die groei begin,
moet daar beleggings wees en voor beleggings sal realiseer, moet
daar 'n positiewe beleggingsklimaat wees. Hierdie elemente is soos
'n gebou wat jy opsit. Ons kan nie die dak eerste opsit nie! Fondasies
kom eerste.

Waaruit behoort 'n nuwe landbouplan te bestaan? Ek sal eerstens by
die agterkant wil begin: Die detail van implementering - wie moet
wat wanneer doen en wie betaal daarvoor? Dan ook sommer hoe
gereeld ons dit gaan meet en waaraan ons elke element gaan meet.

Ons geskiedenis van talle en goeie planne sonder implementering
dwing my om dit te vra. Vir ander resultate as dit waaraan ons tans
gewoond is, moet ons anders te werk gaan. Meer van dieselfde is
net nie meer goed genoeg nie. Vir dié rede sal landbou ook hand in
eie boesem (en broeksak) moet steek.

SRAAN
GRAIN

Ons gaan mense en tyd moet toeken aan die implementering van
die plan en dit gaan ons geld kos. Dit is egter wat ek dink nodig is. Te
veel kere in die verlede het ons voor en agter die skerms help planne
skryf en dit dan net so aan die staat oorhandig om te implementeer.
As niks gebeur het nie, was ons eerste om te kritiseer. Dit is meer van
dieselfde! Hierdie keer gaan ons saam met die staat verantwoorde-
likheid moet neem vir die implementering.

Hoe langer die onsekerheid oor ons beleidsomgewing voortduur,
hoe ongunstiger bly die beleggingsentiment. Produsente en besig-
heidslui in die landbou sit en wag die tyd uit om te kyk waarheen die
hoender se eier gaan rol. As die hen behoorlik op die eier gaan sit en
dit troetel om uiteindelik uit te broei, sal die beleggings outomaties
kom. Maar as sy dit gaan los en dit net gaan aanhou rol en rol sal dit
op die vloer beland en is dit die einde van die drome oor 'n groei-
ende landbousektor — en daarmee saam die nodige transformasie
en werkskepping. @

“ Daar is soveel van
ons wat transformasie
sien as die eerste
ding wat moet
gebeur, dan is daar
dié wat werkskepping
voorop wil stel. ,,

Plan for agriculture:
What comes first?

ecently, the agricultural-political environment has not
been a pleasant place to be. The intensity has been high,
as well as the frequency of issues needing attention. Our
leaders are sown thinly, covering large areas. Some days
| wonder if we still have enough people to fill all the gaps.

It feels like when | was a child, when we helped my grandfather
with the irrigation, and one of our dam walls started breaking: While
you were plugging the gap on the one side, the water ran out on the
other side, and then - to crown it all - one of the dogs would run in
and flatten everything - giving you a sideways lick through the face.

And during this entire process we are developing a fresh focus and
are thinking of elements for a new plan for agriculture. One matter
we have to reflect on afresh is: What comes first? There are so many
of us who regard transformation as the first thing that has to happen,
and then there are those who want to make job creation the first
priority. And yet, to me it seems as if economic growth should be
the starting point for everything.

Transformation at all costs will harm the economy and can end in a
Zimbabwe scenario: A transformed zero economy. The artificial cre-
ation of job opportunities (particularly in the civil service) is choking
the economy and is not sustainable. When the economy is healthy, it
grows automatically. It's just like a teenager. You don’t have to give
a healthy teenager permission to grow - they do it overnight, com-
pletely off their own bat!

When our economy grows, it will be so much easier to ensure sus-
tainable transformation. Likewise, the market will then automatically
create sustainable job opportunities. But before the growth can
start, there must be investments, and before the investments will
realise, there must be a positive investment climate. These elements

are like constructing a building. You cannot put on the roof first.
The foundations first have to be dug!

What should the elements of a new plan for agriculture be? |
would like to start at the end: Details of the implementation — who
must do what when, and who is paying for it? How frequently are
we going to measure everything, and against what will we measure
each element?

Our history of numerous and good plans that have not been
implemented forces me to ask this. To achieve other results than
those we are currently used to, we must work differently. More of the
same is just not good enough any longer. For this reason, agriculture
will have to search its own heart (and dig into its own pockets).

We will have to allocate people and time to the implementation of
the plan, and that will cost us money. However, that is what | think is
required. Too often in the past we have helped onstage and offstage
to write plans, and then just handed them over to the government to
implement. When nothing happened, we were the first to criticise.
This is more of the same! This time, we will have to join the govern-
ment in accepting responsibility for the implementation of the plan.

The longer the uncertainty about our policy environment contin-
ues, the more negative investor sentiment remains. Producers and
businessmen in agriculture are watching and waiting to see where
the chicken’s egg is going to roll to. If the hen sits squarely on the
egg and nurtures it to hatch eventually, the investments will come
automatically. But if she leaves it and it just keeps on rolling, it will
land on the floor - signalling the end of the dreams for a growing
agricultural sector, and also for the necessary transformation and
job creation. @

oe lank sal dit nog aanhou? Al die korrupsie, geld-
verduistering, diefstal en al die ander misdaad. Elke
dag se nuusberigte is vol van nog nuwe voorvalle van
misdade en bedrog. Ons leef in ‘'n tydperk wat geken-
merk word deur magsvergrype, grondgrype, geldgrype
en die grype na enige iets wat waarde het. Hoe lank nog?

Nou blyk dit boonop dat die land se ekonomie glad nie so gesond is
as wat aanvanklik gedink is nie. Dit dra daartoe by dat werkloosheid
toeneem en mense se skuldvlakke verhoog. Hoe lank nog? Hoe
lank kan dinge so aanhou voordat daar iets drasties gaan gebeur?

Niemand weet nie! Ons as Christene moet nie vra hoe lank nog
nie, maar wat staan ons in hierdie omstandighede te doen? Ons
moet in die eerste plek nie teen die omstandighede rondom ons
vaskyk nie, maar ons oog op Jesus Christus aan die regterhand
van God gevestig hou (Kol. 3:1). Hy sit immers as Koning aan die
regterhand van die Vader en regeer oor die hele wéreld. Niks
gebeur sonder sy wil of sonder dat Hy dit toelaat nie. Hy sal eendag
terugkom om oor almal te oordeel. Alles is in sy hande.

Verder moet ons ook onthou dat Hy ook oor ons regeer. Hy is en
bly ons Here en Koning en hou ook ons lewens in sy hande. Dit

Q,) (/(/I@

Kyk intussen uit vir tydskrif
| | se elektroniese weergawe

Vandag (3 September) het ek SA Graan/Grain in die pos gekry...
die Julie-uitgawe. Dis so 'n oulike, insiggewende en in ons huis, welkome
tydskrif, wat regtig gelees, gebére en herlees word. Ek is net gefrustreerd dat
ons tydskrif alewig so byna twee maande laat is...Lyk my die posdiens faal ons
meer en meer.

Hoekom ek dit nou eers noem? ‘n Mens kla nie sommer oor klein lastighede nie
- daar is belangriker goed. Sou u dit oorweeg om die tydskrif dalk elektronies
aan ons te stuur? Maar ek wil ook graag die gedrukte boek byderhand hé!

Dankie vir jul lekkerlees-blad.

Groetnis uit 'n dor, droé Albertinia waar die reén vandag ‘n dag nader is as wat
dit gister was.

Rolene Oosthuizen

Baie dankie vir jou e-pos, Rolene. Ons is bewus van die Julie-uitgawe se uitpos
wat teen 'n ekstra slakkepas gevorder het, weens die destydse staking by die
Poskantoor. Kyk gerus in die eerste week van die maand op Graan SA se web-
tuiste vir die nuwe tydskrif, wat as 'n e-boek daar verskyn. Lede van Graan SA
ontvang die nuutste uitgawe kraakvars via die Joyn app of die Telegram app.
Die tydskrif gaan ook eersdaags met sy eie Facebook-bladsy spog. Hou dié spasie
dop...Red.

DS KOOS KIRSTEN

maak dus nie saak hoe goed of sleg dit gaan nie, by Hom is ons
veilig. Niks in tyd of ewigheid kan ons van sy liefde skei nie.

Die land kan ten gronde gaan, oeste kan misluk, geld kan waarde
verloor, alles kan onbekostigbaar word, maar die genade en liefde
van God verloor nie hulle waarde nie. Niemand kan dit van jou steel
of roof nie. Daarby verseker die Here ons dat Hy nie wispelturig
is nie. Hy is nie nou so en more anders nie. As Hy vandag sé dat Hy
jou liefhet, sé Hy dit more ook — en tot in ewigheid.

Ons moet ons nie blind staar teen die misdaad en onreg van die
dag nie, maar verder kyk en die dinge raaksien wat ewigheidswaarde
het. Daarop moet ons ons harte en gedagtes rig. @

Graan SA/Sasol fotokompetisie

Afname in mark

18%+

Trekkerverkope van 487 eenhede in Augustus is
aansienlik minder (byna 18%) as die 591 eenhede
wat verlede Augustus verkoop is.

1% 3

- Persverklaring van die Suid-Afrikaanse Landboumasjinerieassosiasie
op 11 September 2018

Gee gerus joU mening van die kantlyn af:

estie@infoworks. biz D| 083 490 9449

ALZENA GOMES, skakelbeampte, Graan SA

Man, dis lekker innie Kaap!

6 'n skouspel het die Overberg lanklaas gesien en s6 'n
landlappieskombers van groen, bruin en geel het die
NAMPO-span nog nie beleef nie! Dit was maar net die heel
eerste aanbieding van NAMPO Kaap op Bredasdorp Park.

Met die ondertekening van 'n samewerkingsooreenkoms met
Bredasdorp Park NPC vroeg in die jaar, het die NAMPO-span op
Bothaville reggemaak om ’‘n topgehalte landboutentoonstelling
van dieselfde kaliber as die Oesdag van 12 tot 14 September in die
Overberg aan te bied.

NAMPO Kaap het afgeskop in 'n winderige en koue week, maar dit
het geen produsent van die skou weggehou nie. Die Graan SA-
ledelokaal was dié plek om gesien te wees en het as platform gedien
waar Graan SA-lede kon ontmoet, ontspan en ware Kaapse gasvry-
heid geniet. Die ledelokaal vorm deel van die Absa Events Centre,
tesame met die BBP- en Media-lokale, sowel as die Absa-BBP-lokaal.
Die uiteensetting het ideale netwerkgeleenthede aan produsente
verskaf en die jongste nuus met betrekking tot plaasaktiwiteite kon
uitgeruil word, met ‘'n stomende koppie cappuccino, geborg deur
John Deere Financial, in die hand.

Graan SA se bestuurspan, wat goed verteenwoordig was, kon
sodoende uitstekende geleenthede benut om met produsente,
agente, akademici en sleutelrolspelers te skakel. Die ledelokaal was
bedrywig en die gesprekke insiggewend.

¥ 'n Arendsblik van hoe dit by die eerste NAMPO Kaap gelyk het en wie
en wat daar was. Kyk uit vir meer foto’s oor dié geleentheid in ons
November-uitgawe

Nog 'n eerste vir Kaapse produsente was die aanbieding van die
gewilde Nasie in Gesprek-reeks. Die eerste bespreking met die tema
“Hoe om nuwe energie in landbou te skep”, het 'n ervare paneel
kundiges aan die woord gestel, wat mnre Francois Strydom (HUB
van die Senwes Groep en voorsitter van Agbiz), Jannie de Villiers
(HUB van Graan SA), Alan Winde (Minister van Ekonomiese Sake in
die Wes-Kaap), Chris Burgess (redakteur van Landbouweekblad) en
André Uys (HUB van Acorn Agri & Food Groep en Overberg Agri)
ingesluit het. 'n Sessie oor die rol van intensiewe veeboerdery in
volhoubare vleisproduksie het die eerste dag afgesluit.

Dag twee se gesprek — 'n indringende bespreking oor die toekoms
van die garsbedryf - is deur De Villiers gelei. Die paneel, wat
mnre Josh Hammann (direkteur van Agro Development Africa for
AB InBev [Suid-Afrika se grootste brouery), Erenst Pelser (HUB van
SSK), RD Erasmus (voorsitter van die Gars Spesialiteitskomitee)
en Gert Claasen (kommersiéle garsprodusent en lid van die Gars
Spesialiteitskomitee) ingesluit het, het insig in die kompleksiteit
van die garsbedryf verleen en die verskeie unieke uitdagings, onder
meer opberging en verbouing, uitgelig.

Die volgende tema onder die loep was die ondersoek na opleiding
en opleidingsinstansies in landbou. Die week is gepas afgesluit
met 'n gesprek gefokus op die jeug. Gasheer Theo Vorster het die
lewendige paneelbespreking met onder andere dr Dirk Strydom
(bestuurder: Graanekonomie en Bemarking, Graan SA), mnre André

a 1: Die span agter al die reélings van NAMPO Kaap. Voor: Jan-Hendrik Human (Bredasdorp Park Werkskomitee), Gert Aggenbach (Bredasdorp Park

Werkskomitee), AP van Zyl (Bredasdorp Park Werkskomitee) en Chrystal Engel (Bredasdorp Park NPC). Middel: Hailey Ehrenreich (Graan SA),
An-Jolene Snyders (Bredasdorp Park Werkskomitee), Marina Kleynhans (Graan SA), Alzena Gomes (Graan SA), Carmen Visser (Graan SA), Louise
Strydom (Graan SA), Rialeen Lombard (Graan SA) en Liana Stroebel (Graan SA). Agter: Wim Venter (Graan SA), Toit Wessels (Graan SA), Dirk Hanekom
(Bredasdorp Park NPC), Bennie Zaayman (Graan SA), dr Dirk Strydom (Graan SA), Dirk Uys (Bredasdorp Park NPC), Christiaan Neethling (Bredasdorp
Park Werkskomitee), Francois Pratt (Bredasdorp Park Werkskomitee) en Henk Aggenbach (Bredasdorp Park NPC).

Y 2 tot 5: Die Graan SA-ledelokaal was dié plek om gesien te word en hier het Graan SA-lede ware Kaapse gasvryheid geniet.

a 6: Aanvanklik is gehoop dat ongeveer 8 000 besoekers NAMPO Kaap sou besoek...die organiseerders was verras oor die 16 300 besoekers wat

uiteindelik opgedaag het!

N 7:'n Eerste vir Kaapse produsente was die aanbieding van die gewilde Nasie in Gesprek-reeks. Hier is Barend Sulvester (Kaap Agri Akademie),
Theo Vorster, Magda du Toit (Korporatiewe Kommunikasie: Bayer), Alfreda Mars (Middelpos Plaas), prof Johann Kirsten (direkteur: Bureau for

Economic Research) en Sylvester Lubambo (Harvest Time Investments).

N 8: Die vroueprogram, wat oor al drie dae aangebied is, het groot aftrek gekry. Retha de Villiers het daagliks die vroueprogram geopen en

Rooies Wessels was die aanbieder van die program.

Latsky (hoof van Oakdale Landbouskool), Rian Joubert (finansiéle
direkteur van JDI), John Hudson (hoof van Nedbank Agri-Dienste)
en Jackie van der Poll (Leeuwendrift Plaas) gelei. Vorster het ewe
gepas hulde gebring aan die eerste aanbieding van NAMPO Kaap
en hoe 'n sukses dit was — en het afgesluit met: “Nasie in Gesprek
is hier om te bly! Ongeag die koue en wind, was die gees tydens
die skou fenomenaal en volgens die organiseerders is die verwagte
bywoningsyfer van 10 000 besoekers ver oorskry.”

De Villiers het tereg opgesom dat, alhoewel die nuwe vennootskap
dalk ‘n uitdaging aan die Graan SA-span gebied het, dit vir hulle
‘n ongelooflike ervaring was. “Dit was vir die span lekker om so
‘n uitdaging aan te vat en dit is wonderlik hoe hierdie uitdaging
uiteindelik sukses meegebring en aan ons nuwe energie verskaf
het.” Hy het verder die belangrikheid van Graan SA se betrokkenheid

in die gemeenskap beklemtoon en bevestig dat Graan SA 'n kwali-
teit skou vir sy produsente wou aanbied, sodat hul volhoubaarheid
op grondvlak verder verbeter kan word.

Waar daar aanvanklik gehoop is dat daar ongeveer 8 000 besoekers
oor die drie dae by NAMPO Kaap sou aandoen, was die organiseer-
ders verras oor die 16 300 besoekers wat uiteindelik opgedaag het.

Ter afsluiting bedank ons graag die Graan SA-span, sowel as die
Graan SA-hoofbestuurslede (mnre Jaco Minnaar, Andries Theron,
Richard Krige, André Kirsten en Chris Schoonwinkel) vir hul bydrae
tot ‘n uiters suksesvolle skou. Hou hierdie spasie dop, want 2019
se NAMPO Kaap gaan groter, beter en lewendiger wees. Ons sien
daarna uit om ons lede volgende jaar terug te verwelkom. @

‘n Seker Toekoms

AgriSeker verstaan die risiko’s wat ons Boere in die gesig staar. Met AgriSeker se passie vir landbou
en sy mense, bied ons ‘n besondere goeie diens t.o.v. die beskerming van jou oeste en jou toekoms.
Met AgriSeker se tegnologiese rugsteun, glo ons dat jy veilig en met vertroue deur ons kan verseker.

Seker...

vir‘n Seker Toekoms

Vir meer inligting kontak jou Makelaar of besoek www.agriseker.co.za

Uitgebreide

jou oes is by AgriSeker verseker? ;

( Grondhervorming

GRAAN SA

Graan SA-voorlegging aan Grondkomitee

Graan en grondhervorming
het noue verband

kMARII'éTTA CRONJE, SA Graan/Grain medewerker

raan SA is van opinie dat die huidige Grondwet voldoende
en ruim genoeg is om die regering in staat te stel om
regverdige en onpartydige grondhervorming op 'n vol-
houbare manier te implementeer ten einde die ekonomie te
bevorder en terselfdertyd voedselsekerheid in stand te hou.

In sy voorlegging aan die parlementére komitee wat ondersoek
instel na die implementering van ‘n ingrypende nuwe grondher-
vormingsbeleid het Graan SA ook die belangrikheid van graan in die
voedselmandijie uitgelig.

Daar is beklemtoon dat graan die basis van voedselsekerheid
is. Mielies is nie net die stapelvoedsel van mense in Suid-Afrika
nie, maar dit vorm ook die basis vir dierevoeding. Dit het daarom
‘n toegevoegde waarde ten opsigte van ander produkte soos
pluimvee (vleis en eiers), suiwelprodukte en ook rooivleis. Volgens
Statistieke SA beslaan voedsel 15,48% van die verbruikers-
prysindeks. Alle graan- en graangebaseerde produkte in die
voedselmandjie verteenwoordig 75% van die totale voedsel-
mandjie. Dit is nie net krities dat voedselpryse so laag as moontlik
gehou moet word ter wille daarvan om dit bekostigbaar vir armes
te maak nie, maar ook met die oog daarop om inflasie te beheer.

Graanbalansstaat

In die voorlegging is die graanbalansstaat ook onder die loep
geneem. Volgens die vraag-en-aanbodkomitee van die Nasionale
Landboubemarkingsraad benodig Suid-Afrika 10,5 miljoen ton
mielies per jaar. Die totale plaaslike mielie-aanvraag in die Suid-
Afrikaanse Doeane-unie (met inbegrip van Botswana, Lesotho,
Namibié en Swaziland) beloop 11,5 miljoen ton.

Wanneer die oes laer as 11,5 miljoen ton is, behoort pryse na
invoerpariteitsvlakke te neig. Die noodsaak van invoere weens te-
korte beinvloed weer plaaslike pryse. Op die oomblik beloop dit
sowat R4 000/ton. Wanneer die oes meer as 11,5 miljoen ton beloop,
sal pryse meer na uitvoerpariteit neig — met ander woorde die
pryse wat op internasionale markte verkry kan word. Dit staan op
die oomblik op sowat R2 000/ton, wat ‘n beduidende prysgaping
verteenwoordig en dus vir voedselsekerheid van uiterste belang is
- veral wat bekostigbaarheid betref. Plaaslike tekorte, byvoorbeeld
weens droogte, kan geredelik aangevul word deur invoere, maar dit
verteenwoordig ‘n aardige prys.

Witmielies is steeds die hoofstapelvoedsel vir menslike gebruik
in Suid-Afrika. Tekorte aan witmielies skep uitdagings, aangesien
witmielies nie in oormaat in die wéreld geproduseer word nie.
Geelmielies, daarenteen, word wéreldwyd geproduseer en daar is
gewoonlik ‘n ooraanbod daarvan. Dit is eintlik net in Suider-Afrika en
Mexiko en sy omliggende lande waar witmielies vir menslike gebruik
benut word.

Die VSA produseer wel witmielies, maar hoofsaaklik op voor-
afbepaalde kontrakte. Gedurende die droogte van 2016 het die
plaaslike prys van witmielies tot byna R5 000/ton gestyg. Teen dié
agtergrond is dit uiters belangrik dat Suid-Afrika voedselsekerheid
handhaaf - veral ten opsigte van witmielies. Hoé pryse en

€

Daar word gemaan
dat daar byvoorbeeld
bitter min aan
klimaatsomstandighede
gedoen kan word,
maar dat daar
heelwat oplossings
vir mensgemaakte

krisisse is. ,’

voedseltekorte is ‘n dodelike kombinasie — veral in ‘n verkiesingsjaar.
Die pryse en beskikbaarheid van voedsel sal altyd ‘n sterk rol in
die politiek speel.

Grondhervorming en voedselsekerheid

In die voorlegging is ook daarna verwys dat dit krities is dat die
huidige koers van mislukking met grondhervormingsprojekte, wat
deur die Minister van Landelike Ontwikkeling en Grondhervor-
ming self op 90% gestel is, omgekeer word. Teen hierdie koers
moet Suid-Afrika net ‘n verdere 400 000 ha onder mielies verloor
om ‘n land met voedseltekorte te wees. ‘n Produksietekort kan,
soos hierbo aangedui, feitlik oornag lei tot ‘n verdubbeling in
mieliepryse - met katastrofiese gevolge vir voedselsekerheid.
Die voorstelle wat Graan SA nou by die parlementére komitee
ingedien het, is daarop gemik om hierdie situasie te voorkom.
Daar word gemaan dat daar byvoorbeeld bitter min aan
klimaatsomstandighede gedoen kan word, maar dat daar heelwat
oplossings vir mensgemaakte krisisse is.

Grondhervorming en mynbou

Die effek van mynbou op voedselsekerheid is ook aan die komitee
voorgehou. Die beste bewerkbare grond vir graanproduksie is te
vinde in Mpumalanga. Dit is diep gronde en die reénval is taamlik
konstant. Mpumalanga is ook betreklik naby aan die belangrike
verwerkings- en verbruikersgebied van Gauteng, wat 'n besparing
aan vervoerkoste verteenwoordig.

HOED GELIG vir uittredende leiers

QOHAN SMIT, SA Graan/Grain redaksiespan en ALZENA GOMES, skakelbeampte, Graan SA (foto's)

raan SA het op 24 Julie afskeid geneem van hoofbestuurslede wat tydens die Kongres uitgetree het. Tydens
die geleentheid op NAMPO Park is ook erkenning gegee aan die organisasie se vennote in die waterskenking
aan die Wes-Kaap.

Spesiale melding is ook gemaak van personeellede se langdiensprestasie:

oo Vyfjaar diens: Christa Herbst, Lettie Chaka, Dickson Mghaba, dr Hendrik Smith en Sam Ruiters.
e Tien jaar diens: Rialeen Lombard en Petru Fourie.

oo 15 jaar diens: Isak Tshabalala. ®

!
My gebed !
Ek spreek die seén van God
./

uit oor Graan SA. j

/ p
Ek vra God se hand van beskerming .

oor elke landbouer, elke landbou-
organisasie, elke landboumaatskappy
en vir Suid-Afrika se mense.

Ek vra God se seén van wysheid
en kalmte oor die regering en
mense van Suid-Afrika.

Ek dank God dat hy in beheer
van alles is.

Amen

— Cobus van Coller, oud-hoof-
bestuurslid, Graan SA

4 1: Graan SA se waterprojek vir die droogtetoestande in die Wes-Kaap het gesorg dat duisende liters
gebottelde drinkwater vroeér vanjaar deur middel van skenkings ingesamel, daarheen vervoer en
versprei is. Graan SA het sy dank oorgedra aan die partye wat die logistiek hiervan moontlik gemaak
het (van links): Chanette en Louis Strydom (Omnia), Jan en Betsie Grobler (vervoer van die water
na die Wes-Kaap) asook Cobus Fouché (Jan Grobler Vervoer) en Estie. By hulle op die foto, is
Jaco Minnaar (voorsitter), heel links, en Jannie de Villiers (HUB), heel regs.

a 2: Cobus en Magdel van Coller en Jaco Minnaar. a 3: Afskeid is geneem van Fanie van Zyl, voorsitter van die Oudit-
In sy twaalf jaar-termyn as hoofbestuurslid het komitee van 2006 tot 2018. “Daar rus 'n groot verantwoordelikheid
Cobus as voorsitter van die NAMPO Oesdag- op Graan SA se skouers om te sorg dat die beste tye vir landbou nog
komitee, SA Graan/Grain Redaksiekomitee asook voorlé,” het hy gesé. Sy gade, Susan, het hom vergesel.
die Bewaringslandbouwerkgroep gedien, wat hy N 4: Jaco Breytenbach (hoofbestuurslid, Streek 19) is deur die
as 'n voorreg bestempel het. Hy het Magdel en Graan SA-personeel uitgesonder as 'n hoofbestuurslid wat doeltref-
sy kinders bedank dat hulle hom afgestaan het fend meegewerk het dat die organisasie sy doelwitte dié jaar kon
in dié tyd, waarna hy Graan SA met 'n seéngebed bereik. Jannie de Villiers het dié wisseltrofee aan hom oorhandig.

gegroet het (sien kassie hier bo).

(-]

3 » 5: Die immergewilde kunstenaar, Kevin Leo, het
g 'n yskoue Vrystaatse winteraand met sy sang in
o 'n gesellige warm een omskep.

X

Graan en grondhervorming het noue verband

Steenkoolproduksiepraktyke het egter groot dele van hierdie
vrugbare grond opgeneem. Volgens ‘n studie wat deur die Buro vir
Voedsel- en Landboubeleid (BFAP) gedoen is, kan Suid-Afrika in die
volgende klompie jare ‘n land word waar voedseltekorte voorkom
as die tempo van landbougrond wat na mynbou oorgeskakel word,
sou voortduur.

Suid-Afrika het egter nog heelwat bewerkbare grond, wat tans braak
Ié, beskikbaar. Die meeste van die grond is geleé in die kusgebiede
van die Oos-Kaap, KwaZulu-Natal en in Mpumalanga. In ‘n poging
om produksie in dié dele te verhoog, het Graan SA met die hulp van
sekere vennote ses voorligtingskantore in dié gebiede gevestig.

Produsente is gevolglik in studiegroepe georganiseer en opgelei om
nuwe era-boere touwys te maak in die vestiging van kommersiéle
ondernemings. Weens die feit dat nuwe era-boere nie titelaktes vir
die grond het nie, het hulle nie volle eiendomsreg nie en kan hulle
daarom nie aansoek doen vir finansiering nie. Die meeste van dié

Graan SA/Sasol fotokompetisie

MATERIAL HANDLING:

Speed through unioad and get back into the field
with a gentle and efficient GSI bucket elevator.

CONDITIONING:

grond is kommunale grond en kan nie gekommersialiseer word alvo-
rens dié finansiéle uitdaging nie aangespreek en opgelos is nie.

Langtermynstrategie

Graan SA is van mening dat die huidige praktyk om landbougrond
in myne te omskep, in hersiening geneem sal moet word ten einde
te voorkom dat ons ‘n land word waar voedseltekorte heers. Die
uitdagings met finansiering vir gewasproduksie sal tegelykertyd
aangespreek en opgelos moet word. Nalatigheid in die aanspreek
van hierdie tendense en hindernisse, sal tot gevolg hé dat Suid-
Afrika in dieselfde kategorie as byna die res van die Afrika-vasteland
sal val, naamlik voedselonsekerheid.

Weens die landelike ekonomie se afhanklikheid van landbou sal ‘n
wankelende landbousektor arm landelike gebiede ernstig benadeel.
Titelaktes bly die spil waarom kommersiéle produksie en voed-
selsekerheid draai. @

STORAGE
+ CONDITIONING
+ MATERIAL HANDLING
+ STRUCTURES

TURN YOUR OPERATION INTO
PROFIT CENTER

®

124 Ridge Road, Laser Park,

Dbt Honeydew, Ext 15, Gauteng
Increase marketing

s P O Box 4012, Honeydew, 2040,
i a apture
when South Africa
Phone: +27 (011) 794 4455
Fax: +27 (011) 794 4515
Email: sales@gsiafrica.co.za
Website: www.gsiafrica.co.za

Farming is never easy. It's even tougher
when the market’s more bust than boom
Skip the line at the elevator and plan for
profit with a complete grain system from GSI

the time is right.

VISIT GSIAFRICA.CO.ZA

GRAAN SA

Gesogte GRAANTITEL
binnekort weer toegeken

UELIZABETH BOTHA, SA Graan/Grain medewerker

fwagting heers oor die bekendmaking van Graan SA se

Graanprodusent van die Jaar vir 2018, wat op 12 Oktober

vanjaar by 'n glansgeleentheid in Midrand plaasvind.

Dié toekenning, wat alreeds in sy 19de jaar is, is 'n
toonaangewende vertoonvenster vir die uitstaande graanprodu-
sente van Suid-Afrika.

Die wenner van dié gesogte titel word uit drie finaliste gekies:
Van As Broers (Eiendoms) Beperk van Swellendam in die Wes-
Kaap, die Van Zyl Familietrust van Ladybrand in die Vrystaat en
Wilgrow (Eiendoms) Beperk van Middelburg in die Oos-Kaap. In
Julie het die beoordelaarspaneel die drie finaliste besoek en kan
nie uitgepraat raak oor hul ervaring tydens dié besoeke nie.

Nominasies vir

toekenning

Mnr Jozeph du Plessis, 'n hoof-
bestuurslid van Graan SA en
sameroeper van die beoorde-
laarspaneel, sé uitnemende graan-
produsente word elke jaar deur
hul verteenwoordigers vir die
toekenning van Graanprodusent
van die Jaar genomineer. Hulle
voltooi dan 'n beoordelingsvorm,
waarop ‘'n klomp vrae oor hul
boerderye gevra word.

Die beoordelaarspaneel besoek
hierna elkeen van die finaliste vir
ten minste 'n halwe dag lank om
hul boerderye te evalueer en te
beoordeel, waarna hulle 'n keuse
moet maak van wie die gesogte
toekenning moet kry. Die stemmery
word vertroulik gedoen en na
Graan SA se ouditeure gestuur
- wat die uitslag eers tydens die
swierige funksie op 12 Oktober sal
bekendmaak.

Die kundige beoordelaarspaneel
bestaan uit vyf lede wat twee
hoofbestuurslede van Graan SA
wat self produsente is, 'n land-
bou-ekonoom en twee ervare
landboukundiges — gewoonlik 'n grondkundige en 'n agronoom
- insluit.

“Vanjaar is die Van As-broers van Swellendam, die Van Zyl-familie
van Ladybrand en die Wilken-familie van Middelburg se boerde-
rye beoordeel. Die beoordelaars moes behoorlik kopkrap om 'n
wenner tussen dié drie finaliste te kies, want almal is waardige
wenners,” vertel Du Plessis.

'n Ervare produsent
Du Plessis, wat al 13 jaar op die beoordelaarspaneel dien, is self
'n ervare produsent. Hy boer saam met sy familie in die Schweizer-

SRAAN

“ Ons het by al drie
finaliste gehoor van o
uitsonderlike harde

werk, groot persoonlike
opofferings en groot
uitdagings met
uiters uitdagende
klimaatstoestande,
asook uitdagende
finansiéle en
ekonomiese
omstandighede.

Reneke distrik. Hy verteenwoordig ook dié streek op Graan SA
se hoofbestuur. Sy boerdery staan bekend as Locklore Boerdery
en bestaan uit droélandgewasse soos mielies, sojabone en katoen,
asook 'n vleisbeesvertakking met geregistreerde Santa Gertrudis-
beeste.

Hy sé dit was vir die paneel 'n groot voorreg om by sulke skitterende
produsente op hul plase te kuier. “Die paneel kon eerstehands sien
en beleef hoe hulle hul besighede positief en met passie opgebou
het en vorentoe vat - ondanks die uitdagings waaraan graanpro-
duksie in ons land onderhewig is. Ons was hierdie jaar diep geraak
deur elkeen van die drie finaliste se verhale van hoe hulle begin
boer het.

“Min mense besef vandag dat
dit nog nooit maklik was om
'n boerdery van die grond af
te kry en te vestig nie. Ons
het by al drie finaliste gehoor
van uitsonderlike harde werk,
groot persoonlike opofferings
groot uitdagings met
uiters uitdagende klimaats-
toestande, asook uitdagende
finansiéle en ekonomiese
omstandighede.

“Van hulle het in hul beginjare
groot terugslae beleef, maar
weer opgestaan, uitgehou
en aangehou tot hulle suk-
sesvol aan die gang was.
Hierdie verhale was vir ons
almal uiters emosioneel en
aangrypend - veral in die tyd
waarin ons vandag lewe waar
mense dink die lewe skuld
hulle alles.”

Waardige wenners
Du Plessis sé elkeen van die
drie finaliste is in sy oé 'n
wenner, maar die toekenning
kan ongelukkig net aan een
deelnemer oorhandig word.
“Elke finalis sal egter 'n
waardige ontvanger van hierdie toekenning wees. Elkeen se boerdery
word op 'n besonder hoé vlak bestuur, in harmonie met sy omge-
wing en op 'n volhoubare, ekonomiese manier.

“In die proses skep hulle almal goeie werksgeleenthede en dra
hulle heelwat by tot volhoubare voedselsekerheid vir ons land, wat
s6 belangrik is gegewe ons groeiende bevolking en groot getal
arm mense. Hulle is almal passievol, positief en innoverend. Boonop
is hulle geloof en deursettingsvermoé 'n voorbeeld vir almal
van ons.”

Aangesien Suid-Afrika vernuftige graanprodusente het, is dit vir
Graan SA uiters belangrik om die beeld van graanprodusente na



buite te bevorder en om die beeld van landbou en produsente,
maar spesifiek die standaard van plaaslike graanproduksie, te
beklemtoon.

Vermoéns en vaardighede

Du Plessis meen 'n toekenning soos hierdie is beslis nodig om
graanprodusente in Suid-Afrika se vermoéns en vaardighede ten
toon te stel. Die breér publiek is onbewus van wat dit vereis om
‘'n suksesvolle produsent te wees — van wat ingesit word, waar
produsente vandaan kom, waarmee hulle begin het en op watter
gesofistikeerde wyse graanproduksie bedryf word.

“Hierdie toekenning is weens 'n paar redes vir Graan SA ontsettend
belangrik. Eerstens gee dit erkenning aan ons graanprodusente,
wat onder uitdagende omstandighede uitstekend presteer
en vooruitgaan. Dit is vir Graan SA uiters belangrik om aan
graanprodusente erkenning vir uithemendheid te gee.

“Tweedens gebruik Graan SA hierdie toekenning om die beeld van
landbou in die algemeen en graanproduksie in die besonder te
bevorder en uit te bou in 'n land waar die meerderheid landsburgers
glad nie besef op watter gesofistikeerde vlak graanproduksie bedryf
word nie en wat dit behels om werklik suksesvol te kan boer nie.

“Derdens is die finaliste — en veral die wenner van die toekenning
- 'n voorbeeld en inspirasie vir nuwe produsente en die jonger
geslag produsente, wat eerstehands kan sien wat gedoen is om
sukses te behaal en by wie 'n mens heelwat kan leer. Die finaliste
vertel stories wat inspireer, 'n hoé standaard stel en beklemtoon
dat sukses in niemand se skoot geval het nie,” verduidelik hy.

Fokus op graanproduksie

Hoewel die finaliste diversifikasie toepas, het die primére beoorde-
ling hoofsaaklik op al die fasette van graanproduksie gefokus.
Strategiese, finansiéle, arbeids-, meganisasie- en graanbemarkings-
bestuur is geévalueer.

Klem is gelé op die doeltreffende verbouing van graan en produ-
sente se doeltreffendheid is gemeet aan verskeie kriteria, wat
onder meer agronomie, finansiéle, hulpbron- en bemarkingsbestuur
insluit. Ander faktore wat ook beoordeel is, is produsente
se betrokkenheid in die gemeenskap en beleidsomgewing,
produksiepraktyke, plaag- en onkruidbeheer, meganisasie en
arbeidsbestuur.

» Volgens Jozeph du Plessis word uitnemende
graanprodusente elke jaar deur hul verteenwoor-
digers vir die toekenning van Graanprodusent

van die Jaar genomineer.

“Gewasproduksie en alles wat verband hou met agronomiese
bestuur is uiters belangrik. 'n Boerdery is egter dikwels s6 geinte-
greer dat 'n mens noodwendig ook die interaksie en sinergie met
die ander vertakkings en die impak daarvan moet ontleed,” sé hy.

Innoverende produsente

Du Plessis meen Suid-Afrika is geseén met skitterende produsente
wat innoverend is, planne kan maak en die nuutste tegnologie
winsgewend kan implementeer ten einde volhoubaar ekonomies en
ekologies te kan boer. Hulle is nie bang om berekende kanse te waag
om te verbeter, om uit te brei en vooruit te gaan nie.

“Ek het nog nooit 'n graanprodusent teégekom wat nie bereid was
om 'n medeprodusent met raad te bedien nie. Daarom moet ons
elkeen die geleentheid gebruik om by ons medeprodusente te leer.
Ons moet 'n leergierige gesindheid hé.

“Heelwat kundigheid is ook beskikbaar - professionele persone
wat hoogs opgelei en bekwaam is in verskillende velde. 'n Produsent
kan nie altyd 'n kundige op al die verskillende gebiede wees nie
- betaal daarom vir mense wat wéét

hoe om jou te help waar jy aan
kundigheid tekortskiet.

“Laastens moet ons altyd ont-
hou om in nederige afhank-
likheid van ons Hemelse
Vader te leef en te boer. Dit
wat ons is, is net genade.
Dit wat ons het, is net vir ons
geleen om as rentmeesters
daarvan op te tree tot Sy eer,”
séhy. @

Your grain storage solution.

PEOPLE LIKE US do things like this...

LALZENA GOMES, public relations officer, Grain SA

rain SA's NAMPO personnel un-

dertook to give the Nala Ratabilé

Children's home an overhaul, as

part of celebrating Mandela's
100th birthday. Following a visit to establish
the needs, the team vowed to do as much as
possible, with paint, scrubbing and fulfilling
the need for basic linen, cutlery and crock-
ery high on the list of priorities.

Approaching several organisations and do-
nators, everyone pitched in to make this
change a reality, and we wish to thank the
following partners for their kind donations:
Paint (Monsanto); ceiling paint, paint acces-

sories, tape and thinners (Senwes); mark-
ing, repair and replacement of lights and
wall plugs that were out of order (Bothaville
Electrical); door locks and handles (Balkin);
silicone and brackets (Piet Lindeque); and
sugar soap (Spar). Grain SA donated in-
ners, pillows, bedding, cleaning materials,
towels, curtains and, in addition, obtained
more linen and curtain accessories through
private donations.

Casual workers from NAMPO volunteered
to help with this project for an entire week
and we wish to thank Manana Bosiu, Emily
Makatelle, Virginia Makatelle, Alina Maka-

telle, Anna Mokone, Ali Speelman, Charles
Motholi and Enest Tjabane for their precious
time. Furthermore, NAMPO personnel,
Xolile Speelman, Isaac Mpitso, Thomas Mo-
hapi drilled and fixed all items and painted
jungle gyms and fences. Under the lead-
ership of the NAMPO team, consisting
of Bennie Zaayman, Annemarie de Beer,
Marina Kleynhans, Rialeen Lombard and
Wim Venter, this well-oiled machine made
magic happen in a short space of time.

Providing a home for twelve boys ranging
from ten to 19 years and twelve girls rang-

ing from three to 21 years, the Nala Ratabilé
Children's home is now somewhat better
equipped to offer a safe haven for these
youngsters. Furthermore, it made every in-
dividual involved in the project realise that
everyone can make a difference. It does not
have to be monetary, but time — which we
receive from our Heavenly Father equally
every day - can be used to share with oth-
ers, and make a difference. @

4 1: Before.
4 2: After.

DEKALB°®-innovasie

ontsluit jou potensiaal

{ A
N7 JOU SUKSES

Dieinnoverende tegnologie en
opbrengspotensiaal wat deel uitmaak

van DEKALB®-genetika, verseker dat
produsente kan uitsien na ‘n mielie-oes om
op trots te wees. Dmdat ons kliénte vir ons
belangrik is, word hierdie tegnologie en
navorsing gerugsteun deur kundige advies
en professionele diens om sodoende ons
produsente se volle potensiaal te ontsluit.

Kontak ons op: 011 790-8200 of
customercare.sa@monsanto.com

o www.dekalb.co.za

n Kykie na instandhouding
van GRONDDAMME

LSCHALK JACOBSZ, ingenieur, SW Jacobsz Ingenieurs Konsultante

n die geskiedenis van Suid-Afrika is die gronddam al menigmaal

besing en vorm dit 'n integrale deel van ons geskiedenis as

bron van water vir rekreasie, besproeiing en veesuiping. Vir

hierdie struktuur is instandhouding egter, soos met soveel ander
strukture op die plaas, noodsaaklik.

'n Tipiese damwal sal bestaan uit 'n kern van digte klei wat strek
vanaf die ondergrond, 1 m tot 1,5 m onder die grondoppervlak,
tot bo in die kruin van die wal. Aan weerskante van die wal is
'n driehoekvormige vul wat dien

as stabilisasie van die wal. Hierdie

grond is gedeeltelik deurlatend.

Die lewensverwagting van dié¢ dam-
me is dikwels beperk omdat die
materiaal kwesbaar vir verwering
deur die elemente en vertrapping
deur diere is. Die grondwal en
vloeduitloop het voortdurend aan-
dag nodig.

Grondwal

Die grondwal is onderhewig aan
verwering weens die reéndruppel-
effek en ook as gevolg van bran-
deraksie wat ontstaan as gevolg van
winde.

Onderhoud behels die volgende:

oo Verwering van die wal kan
vertraag word deur 'n goeie
stand gras op die wal te vestig
sodat 'n beskermende deklaag
op die grondoppervlak vorm om
die effek van reéndruppels op die
grond te beperk.

eo Bome wat op die wal groei,
lyk vreeslik mooi, maar die wortels van die bome groei
deur die wal en wanneer die boom uiteindelik doodgaan,
laat dit 'n reeks kanale agter wat optree as deurgang waar-
deur water vloei en die damwal laat swig. Verwyder liefs
die bome.

oo Op die watervlak van die dam ontwikkel branders wat op die
oewer van die dam breek en sodoende erosie veroorsaak.
'n Laag klip op die volwatervlak kan brandererosie beperk.
Dit is egter 'n uitdaging en duur om dit op bestaande damme
aan te bring. Die kliplaag kan gerek word deur 'n mat van ou
motorbande te plaas en alle holtes in die mat met klip te vul.
Dit is bevind dat die boonste 3 m van die waterstand van die
dam beskerm moet word en 1 m bo die watervlak moet wees.
'n Volgende goedkoper oplossing is om biesies op die watervlak
te vestig. Fluitjiesriet kan ook gebruik word, maar neig om vinnig
te vermeerder en kan 'n dam inneem. Dit groei tot op 'n diepte

Die lewensverwagting
van dié damme
s dikwels beperk
omdat die materiaal
kwesbaar s vir

verwering.
)

van 1,5 m onder die oppervlak van die water. Biesies op die
watervlak sal die branders demp en die krag van die branders
beperk.

e« Die grond waarvan die dam gebou word, sal met tyd konsoli-
deer — wat sal veroorsaak dat die kruin van die wal sak. Die ideaal
is om elke tien jaar 'n lengtesnitmeting van die wal te onder-
neem om versakking te monitor. Dit sal aandui of verhoging van
die wal nodig is om te verseker dat die vloeduitloop sy volle
kapasiteit sal behou, te voorkom dat vloedwater die damwal

oorstroom en die wal wegspoel.

e+ Die gate wat knaagdiere en
erdvarke veroorsaak, moet
gereeld opgevul word.

Damme wat lek

Indien 'n dam lek, is dit die
eerste teken dat daar 'n gevaar
bestaan dat die dam mag breek.
Die erns van die lek kan bepaal
word deur vas te stel of die
syferwater skoon of troebel is.
Indien die water skoon is, is die
gevaar dat die wal gaan breek,
gering.

Die oorsaak kan bepaal word
deur vas te stel waar die syfering
voorkom. Kom die water direk
uit die dam uit of kom dit uit die
kant van die vallei?

Waar die terrein in die Karoo
geologiese sisteem voorkom,
kom die rots in lae wat ho-
risontaal 1€, voor. In hierdie
geval kan die syferwater uit die
kant van die dam in die bult langs die dam insyfer en langs die wal
verbybeweeg. Die water verskyn dan aan die onderkant van die wal
langs die vallei. Hierdie water is gewoonlik skoon en daar kan nie veel
aan gedoen word nie.

Waar 'n grondwal op alluviale grond gebou is: Dit is waar die
grond feitlik waterpas 1€, op die valleibodem. Dit is neergelegde
grond wat oor eeue opgebou het, waar gruis en sandlae voorkom
waardeur die water syfer. Die syfering kom dan gewoonlik aan die
voet van die wal uit die ondergrond. Dié water is gewoonlik skoon.

Syfering aan die stroomafkant teen die toon kan beteken dat 'n
afsnykern nie in die ondergrond aangebring is nie. Die boonste laag
van die oorspronklike grondoppervlak is dan nie verwyder nie. Die
ou wortelsone bevat heelwat wortels en humus wat ontbind en 'n
kanaal nalaat.



: Biesies en fluitjiesriet bied beskerming teen branderaksie.

: Bome en struike teen die damwal en binne 5 m vanaf die wal is ongewens.
: 'n Pad oor die damwal.

: Inlaat tot die uitloop.

: Stortklip (riprap) of rotslaagbeskerming.

Instandhouding van GRONDDAMME

Die syferwater sal gewoonlik troebel wees, wat daarop dui dat
die kanaal onder die wal stelselmatig groter gaan word en daar
aanvaar kan word dat die damwal gaan breek. 'n Afsnykern moes
aanvanklik aangebring gewees het voordat die wal gebou is.

Oplossing van albei die twee vorige gevalle is om die waterkant
van die wal te verwyder tot op 'n hoogte van 2 m oor die volle
lengte van die wal. 'n Sloep word in die ondergrond onder die verwy-
derde deel, tot op 'n diepte van ongeveer 2 m, gegrawe. Die sloep
kan dan met digte klei opgevul en goed gekompakteer word of
'n plastiese seil (hyperiastic) kan in die sloep wat tot in die grondwal
strek, geplaas word.

Waar die wal self lek, kan die afdigting verseker word deur 'n plas-
tiese seil in die wal te plaas of 'n laag bentoniet in die water te
gooi met ‘n toediening van ongeveer 500 g/m?.

Afdigting van veesuipingsdam

In die ou dae het produsente die kleiner damme wat vir veesuiping
bedoel was, afgedig deur 'n trop beeste deur die dam te jaag
sodat die modder in suspensie kan kom. Die vuil water syfer dan
deur die wal, die klei word agtergelaat en sé word syfering gekeer.

Vioeduitloop

Daar word gesé dat 'n gronddam so veilig is as wat sy vloeduitloop
doeltreffend is. Voorsiening word gemaak om 'n 50 jaar-vloed veilig
te hanteer. Dit is die aktiewe lewensverwagting van 'n produsent.

Die kapasiteit van 'n vloeduitloop kan bepaal word deur gebruik te
maak van die volgende formule:

Vloed Q = 1,5 LH"® waar Q m?/sekonde, L in meter en H is ook in
meter.

'n Vloeduitloop kan effektief gehou word deur die volgende in
gedagte te hou:

e« Hou dit vry van bome en struike.

e« Verwyder opdrifsels uit die vloeduitloop.

e+ Vestig 'n digte laag gras in die vloeduitloop.
e+ Moenie walle of sandsakke in die uitloop pak nie - dit word
baiemaal gedoen.

Diensuitloop
Waar erosie gereeld in die uitloop voorkom, kan 'n diensuitloop
aangebring word.

As die opvangsgebied redelik nat is en langdurige klein stroom-
pies in die vloeduitloop voorkom, sal gras vrek en baie nat, mod-
derige toestande skep. 'n Diensuitloop kan dit voorkom. Hierdie
uitloop sal bestaan uit 'n inlaatbak wat water in die dam ontvang,
dit dan deurlaat deur die wal deur middel van 'n pyp, ongeveer
300 mm in deursnee, tot in die rivierloop.

Gebreekte dam

'n Dam wat reeds gebreek het, kan herstel word deur die breuk af
te skuins en 'n sloep deur die breuk te grawe. Die sloep en sentrale
deel van die wal word met digte klei en die skuinsdele weerskante
met leemgrond opgevul — wat nie bogrond insluit nie.

Paaie oor damwalle

'n Pad kan wel oor 'n damwal gebou word. Dit kan op die kruin van
die wal of oor die stroomaftoon van die wal geplaas word. Indien
die wal op die kruin geplaas is, is die pad redelik onveilig, maar
teen die agterkant van die wal bied die wal beveiliging aan die een
kant van die pad.

Dit is belangrik om daarop te let dat 'n stewige gruisblad voorsien
moet word om te voorkom dat kanale in die pad getrap word
waar water versamel en teen die wal af deurbreek.

Vir meer inligting, kontak die outeur by 083 305 0757 of gevelkrantz@
vodamail.co.za. @

;Internetbeheer vir
BESPROEIINGSTELSELS

kALFRED ANDRAG, Agrico

grico se internetbeheerstelsel vir

spilpunte is onlangs uitgebrei om

die hele besproeiingstelsel, in-

sluitende pompe, kleppe en dam-
vlakke, te kan beheer.

Die dae wat 'n mens met die bakkie afgery
het pompstasie toe om die dag se besproei-
ing aan die gang te kry en om seker te maak
dat elke spilpunt deur die dag (en nag) die
water gee wat nodig is, is verby.

Met Agrico se nuwe pompbeheerstelsel
kan jy selfs, as jy wil, van jou strandhuis
af net loer of jou stelsel besig is om jou
spilpunte volgens beplanning te beheer en
of jou pompe outomaties volgens behoefte
reageer.

Die stelsel werk met enige slimfoon, tablet
of rekenaar wat aan die internet gekoppel is.
Spilpunte en pompe word individueel aan
die internet gekoppel. Elke spilpuntkraan
het solenoidebeheer en kan elektronies

oopgemaak word. Die boodskap om aan te
skakel, gaan na die spilpuntbeheerkas en
die pompbeheerstelsel, wat op sy beurt ook
aan die wisselspoedbeheereenheid (VSD)
gekoppel is.

Die pompbeheerstelsel is ontwerp om
die druk in 'n totale besproeiingsnetwerk
te beheer. Elke pompbeheerder beheer
'n pompstelsel — wat 'n meesterpomp en
tot agt addisionele pompe kan insluit. Die
stelsel bepaal die optimale druk dinamies
en kan, gebaseer op die aanvraag, outo-
maties beheer uitoefen deur pompe aan en
af te skakel en spoed te wissel.

Gestel jy begin besproei. Die pomp-
beheerstelsel weet jy het 200 kPa by die
spilpunt se middelpunt nodig. Die stelsel
skakel die pomp aan en beheer dit deur
die spoedbeheereenheid totdat die nodige
druk bereik is. As jy dan ander spilpunte
ook inskakel, sal hy die spoed van die
meesterpomp aanpas, totdat dit nodig is om

O gt

Figuur 1: Agrico se internetbeheer is uniek omdat die hele besproeiingstelsel (spilpunte, pompe,
kleppe en damvlakke) op een enkele platform bestuur kan word. Die stelsel kan vanaf slimtoestelle,
wat toegang tot die internet het, gebruik word. Dit is gebruikersvriendelik, met 'n goeie oorsig en die
vermoé om maklik by die gewenste verstellings/inligting uit te kom met enkele klikke op die skerm.

die volgende pomp of pompe aan te skakel
sodat daar aan die waterdrukbehoefte op
elke punt in die stelsel voldoen word.

Jy het reeds die voordeel van wisselende
spoedbeheer, wat onder andere sagte
aanskakeling, arbeidsfaktorverbetering en
doeltreffende beskerming teen kragpieke
bied, maar met die bykomende beheer ver-
kry jy die doeltreffendste kragbenutting.

Ons wil krag, water en tyd bespaar. Dit
beteken ons moet outomatiseer en ons
stelsels deur ons slimfone en rekenaars
bestuur.

Nog 'n voordeel is dat Agrico ook toegang
tot al die geskiedkundige en intydse in-
ligting op die stelsel het en s6 hindernisse
kan uitwys wat die tegnici kan oplos. Die
stelsel laat spesifieke kennisgewings en
skedulering toe om aan te pas by enige
krag- en waterbehoeftes of beperkings.

Agrico se spilpuntbeheerstelsels is aan-
pasbaar vir enige ander elektriese spilpunt.
So is daar al heelwat masjiene van ander
vervaardigers in die veld opgegradeer na
Agrico se Advanced Rain-internetbeheer.

Die beheerstelsel kan ook werk vir
blokbesproeiing in boorde en wingerde
- dit is nie net op spilpunte van toepassing
nie. Dit kan ook damvlakbeheer doen waar
druksensors die inligting meer akkuraat
deurgee as wat gewone vlotterskakelaars
doen. Afstand tussen pompe en damme is
nie 'n hindernis nie, want daar is geen ka-
bels wat gelé moet word nie. Die kommu-
nikasie geskied deur die selfoonnetwerk,
wat wel beteken dat daar selfoonsein op die
plaas moet wees.

Agrico het 'n wye reeks antennas en sal al-
tyd eers die sein op die plaas toets voordat
'n stelsel geinstalleer word. @

BEVORDER jou opbrengste

kCHRISTIN HUNTER, bestuurder: Bemarking en Kommunikasie, Pannar

annar se nuwe ultravinnige wit- en geelbasters is ‘n

deurbraak wat ‘n aansienlike opbrengsverhoging verteen-

woordig. Die nuwe reeks lewer uitstekende opbrengste

onder besproeiing en die hoépotensiaal-droélandpro-
duksiestreke.

Ultravinnige geelmielie
Drie nuwe ultravinnige genetiese platforms is tot die geel pakket
toegevoeg.

Vir besproeiing is PAN 3A-124, PAN 3R-524R en PAN 3R-724BR
‘n goeie keuse en vir droélandtoestande in die hoépotensiaal-
oostelike Hoéveld en KwaZulu-Natal. Hierdie pakket het die eerste
plek in Pannar se evaluasieproewe onder besproeiing behaal.

PAN 3A-124 is bestem om PAN 6126 te vervang. Onder besproeiing
word 95 000 plante/ha tot 100 000 plante/ha en 45 000 plante/ha
tot 60 000 plante/ha vir droélandaanplantings aanbeveel. Die regop
blaargroeiwyse en vaste kopgrootte is ideaal vir hoé plantestande.
Hierdie basters droog die vinnigste af.

PAN 3R-586R en PAN 3R-786BR is geskik vir hoé inset-besproeiing.
Hulle is byna net so vinnig soos die vorige pakket en toon goeie
verdraagsaamheid teen blaarsiektes - veral Phaeosphaeria en

grysblaarvlek. Die basters verdra hittestres goed. Op droéland
word hierdie basters vir die hoépotensiaal-oostelike Hoéveld
en KwaZulu-Natal aanbeveel. Plant dit teen 45 000 plante/ha tot
60 000 plante/ha.

Vir hoé-insetbesproeiing is PAN 3R-500R en PAN 3R-700BR goed
aangepas teen 80 000 plante/ha tot 100 000 plante/ha. Hulle
komplementeer PAN 3Q-740BR en PAN 3P-502R en is